
Dyddiad cyhoeddi: 6 Mawrth 2025

Cais Rhyddid Gwybodaeth 36/25

Rydych chi wedi gofyn y canlynol i ni...

Mewn perthynas â’ch gwasanaethau rheilffyrdd, yn adran A8 eich Polisi Teithio Hygyrch, rydych yn nodi’n benodol eich bod yn gallu digolledu teithwyr anabl hyd at werth eu tocyn teithio am fethu â darparu gwasanaeth cymorth i deithwyr sydd wedi’i ragarchebu.

Mae hynny’n ymddangos yn derfyn cyffredin. O’r 16 cwmni gweithredu trenau sy’n rhoi terfyn ar wneud iawn am fethiannau cymorth, mae 15 yn nodi hyd at werth y tocyn, ac mae 1 yn dweud hyd at ddwywaith pris y tocyn.

Ac eto, does dim byd yng nghanllawiau NRCoT na’r Polisi Teithio Hygyrch sy'n nodi'r terfyn hwnnw. Ni allaf ddod o hyd i unman arall sy’n nodi’r terfyn hwn nac unrhyw ganllawiau eraill ar werthoedd i wneud iawn am gymorth.

Allwch chi ddweud o ble cafodd eich cwmni’r uchafswm hwn er mwyn ei nodi yn ei Bolisi Teithio Hygyrch?

YMATEB

Mae’r terfyn a ddefnyddir yn alinio â’r hanfodion a nodir yng nghanllawiau NRCoT, sy’n datgan:
Os oes gennych chi anabledd, byddwn yn darparu cymorth ar gais i helpu i sicrhau eich bod yn mwynhau eich taith ar Rwydwaith National Rail am ddim cost ychwanegol.
Os bydd pethau’n mynd o chwith, byddwn, o dan yr amgylchiadau a nodir yn y ddogfen hon isod, yn ad-dalu eich tocyn, yn talu iawndal i chi, yn gwneud yn siŵr eich bod yn cyrraedd adref drwy ddull cludiant arall neu’n darparu llety dros nos i chi.
Mae Adran 27.4 yn nodi'r sefyllfa mewn perthynas ag oediadau ac iawndal, ac mae Adran 32 yn nodi’r cyfyngiadau o ran cyfanswm yr hawliad. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

